
ANNOTATSIYA 

Maqolada Kompozitsiyaning san‟at asarlardagi tutgan o„rni, Kompozitsiyalar 

negizida yaratilgan kartinalarning bir biriga o„xshamasligi, ma‟lumki san‟at borasida 

juda katta natijalarga erishgan ko„plab davlatlar mavjudligi, bugungi rassom dunyo 

san‟atida kechayotgan jarayonni bilishi, tushunishi kerakligi, badiiy asarlarning 

insoniyat tarixidagi qoldirgan izi. Rangtasvir kompozitsiyasining o„zining matig„i 

o„zining falsafasi mavjudligi atroflicha sharqlanadi 

 

Kalit so‘zlar:  Badiiy asar, dunyo, san‟at, pedagog,  jamiyat, inson ,rassom, ijod,  

tasvir, san‟at. 

 

KIRISH 

Kompozitsiya juda keng tushuncha. Soddaroq qilib aytganda kompozitsiya  

hayot  ko„rinishlarining badiylashgan ko„rinishi desak to„g„ri bo„ladi. Barcha 

san‟atlar paydo bo„lishinig asosiy omili yoki umummilliy san‟atning jamiki yig„indisi 

bu kompozitsiya bilan bog„liq. 

Bugungi rassom Dunyo san‟atida kechayotgan jarayonni bilishi tushunishi 

kerak. Globallashuv muhitida yashar ekanmiz san‟at olamiida kechayotgan jarayonlar 

yurtimizni chetlab o„ta olmaydi, axborot olish va tarqatish hozirgi kundagi kabi hech 

qachon bunchalik oson bo„lmagan. Dunyo san‟atida kechayotgan jarayonlar yurtimiz 

ijodkorlari  ijodiiga albatta ta‟sir qiladi ya‟ni hozirgi ijodiy jarayonlarimizni tashqi 

dunyo bilan  qiyoslashimiz tabiy holat. Xuddi shunday  ijodiy jarayonlarni yoki 

yoshlarni tasviriy san‟at fanlarini o„qitishda  muammolarni anglash va yechim 

izlashda tashqi dunyo tajribasi o„rganish yoki ular bilan  qiyoslashimiz ham tabiy, 

shunday holatda ijod kishisining ijodiy kompozitsiyalari o„ta erkin bo„lishi davrning 

o„zi ko„rsatib turubdi. Bu holat san‟atning yuqori darajadagi zarurat desak bo„ladi. 

ADABIYOTLAR TAHLILI VA METODOLOGIYA  

 Dunyo san‟ati - bu insoniyatning turli davrlarida va hududlarida paydo bo„lgan 

badiiy ifodalar to„plami hisoblanadi. Dunyo san‟ati tarixi - shu badiiy ifodalarning 

kelib chiqishi, rivojlanishi va ta‟siri haqidagi ilmiy tadqiqotdir. Dunyo san‟ati tarixi 

juda keng va murakkab sohadir, chunki u turli madaniyatlar, dinlar, siyosatlar, 

iqtisodiyotlar va boshqa omillarning ta‟sirini o„z ichiga oladi. Dunyo san‟ati tarixi 

o„rganuvchilar uchun muhim bo„lgan asosiy manbalar - bu badiiy asarlar, uning 

mualliflari, uning mazmuni va shakli, uning ijtimoiy va tarixiy konteksti hisoblanadi. 

San‟atga nisbatan  har bir insonda qiziqish bo„lishi kerak ya‟ni shug„ullanish 

bilan qiziqish o„rtasida chegara bor,  qiziqish deganda anglash va munosabat bildira 

olish darajasidagi tasavvurga ega bo„lish demakdir.   

San‟at asari bu kompozitsiya, uning zamirida xalqning orzu istaklari, keljakka 

bo„lgan ishonchi yotadi. san‟at asarlarini jamiyatda, ayniqsa yoshlar hayotida 

tabiyaviy ahamiyati yuksak darajada.  

Evropa va bir qancha davlatlar san‟ati o„ta professionallashgan. Chunki ushbu 

davlatlarda katta maktab va milliy badiy boylik yaratilgan. Jamiyat ilm fan va san‟at 

borasida kuchli an‟ana yaratar ekan, bu jamiyatlarda juda kuchli  maktablar mavjud 

bo„ladi, va tarixdan ma‟lumki bunday jamiyatlar  fojea yuz bergan taqdirda ham 

tezda  tiklana olgan. 

Rassom ijodkor va San‟atshunos o„rtasida fundamental farq bor. Ijodkor  san‟at 

asarlarini kompozitsion jihatdan fikrlaydigan, ranglari va o„z uslubi orqali  vujudga 

keltiradigan shaxs. U o„zining hayotiy tajribasidan, va mafkurasidan kelib chiqib 

tasviriy san‟at asarlarini  jamiyatga taklif qiladi, albatta u qabul qilinishi va 

qilinmasligi doirasida hayotga singib boraveradi. San‟atshunos bu rassom emas, 

san‟atshunos  san‟atdagi jarayonlarni, hodisalarni rassomlarni tushuna olishi kerak 

bo„lgan va jamiyatga tushuntirib beradigan shaxslar, ya‟ni  u asarni talqin qiladi, 

sharhlaydi va o„rganadi. 

Dunyo davlatlari san‟atining rivojlanishi  bir-biridan katta farq qilgan. 

Ma‟lumki san‟at borasida juda katta natijalarga erishgan ko„plab davlatlar mavjud. 

Uning ichki sabablari  ya‟ni ulardagi ichki mexanizmning  tog„ri yo„lga qoyilganidir 

Demak yoshlar ta‟limiga jiddiy e‟tibor berish bugungi kunda dolzarb bo„lib 

qolmoqda ya‟ni  an‟anaviy o„qitish metodlari yoshlarni qoniqtira olmayapti chunki 

axborot oqimi  jadallashib ketgan bir davdni boshdan kechirmoqdamiz.  

Jamiyat rivojlangan sari insonlarda san‟atga  nisbatan  qiziqish uyg„onadi va 

san‟atning rivojlanishiga turtki beradi. Albatta bu holat  

san‟atning kengayishiga va raqobatni paydo bo„lishiga olib keladi. 

Rangtasvir kompozitsiyasining o„zini matig„i o„zini falsafasi mavjud, san‟at 

asarini palotnoga ko„rsata olish albatta bu ijodkor kompozitsiyasi hisoblanib uni 

ko„rgazmalarda namoyish etiladi.  

Tasviriy san‟at asari albatta insonni chuqur mulohaza qilishga zavqlanishga 

tasavvurini boyitishga,halqlar tarixining bir bo„lagi sifatida o„z qadr qimmatiga ega 

bo„ladi va halqning ma‟naviy boyligiga aylanadi.  

 Rangtasvirda biror asar yaratilar ekan albatta kompozitsiya qonun va 

qoidalaridan foydalaniladi. bu asarda ijodkorning o„z oldiga qo„ygan maqsadi va 

vazifalarini ochib berishga xizmat qiladi V.M.Jirmunskiy aytganidek Kompozitsiyani 

tadqiq qilishdan maqsad, asarning tashqi tuzilishini aniqlaydigan badiylik asoslarini 

topishi, undagi badiy materialni taqsimlash va joylashtirishni aniqlashdan iborat. 

San‟atni doimiy rivojlanishda bo„lishi bu erkin ijodiy taffakur, kompozitsion 

fikrlashning bo„lishidir. Shuni nazarda tutish kerakki ya‟ni san‟atning yashovchan 

bo„lishi uchun avvalo erkin kompozitsiyaning rivojlanishiga imkoniyat yaratish 

hisoblanadi. Aytishimiz mumkunki san‟atni rivojiga to„siq bo„lish va ta‟limni 

sustlashtirishning eng fundamental sharti erkinlikning bo„lmasligidir. Bilamizki 

butun dunyoda ijodkorlar xususan rassomlar har bir davrda o„zlarining ijodiy 

ustaxonalari va studiyalariga ega bo„lishgan. 

Tasviriy sana‟t ta‟limida ma‟lum bir muammaolarni aytish va unga 

kompazitsion nuqtau nazardan pedagogik yechim nazarda tutiladi Bo„lg„usi  rassom 

kelajakda dars berishi bilan birga rivojlanishning yuksak bosqichlarda ham o„z 

o„rinlariga ega bo„lishlari shart. Yuksak, maromiga yetgan san‟at asarlari bo„ladimi, 

yoki kampyuter tehnalogiyalari asosida zamonaviy turli sohaga oid loyihalar 

bo„ladimi, undan tashqari sanoatning turli ishlab chiqarishlarida yangicha dizayndagi 

sanoat maxsulotlari bo„lsin, albatta bu yerda rassom tafakkurining roli nihoyatda 

zarur. 

Ma‟lumki, bo„lajak tasviriy san‟at o„qituvchilarni ijodiy faoliyatga 

tayyorlashda ta‟lim texnologiyalarini ishlab chiqish va ularni amaliyotga joriy etish 

va e‟tibor beriladigan jihatlarni hisobga olishda, albatta ularga oid ta‟lim tamoyillari 

zarur bo„ladi. Ijodkor o„qituvchilarga ta‟lim berishda ularga mos nazariya va 

amaliyotdan foydalanish, bunda kompozitsiya vositalardan foydalanish eskiz 

materiallar va kompozitsiyaga doir ijodiy muhitni tarkib toptirish va ulardan 

amaliyotda keng foydalanishga oid tizimini shakllantirishni ko„zlab faoliyat yuritish, 

rassom o„qituvchilarni ijodiy faoliyatga tayyorlashni takomillashtirishning metodik 

ta‟minotini izchil yuksaltirib borish, ijodkor pedagoglarni ijodiy 

faoliyatga tayyorlash jarayonlarida olib borilayotgan 

mashg„ulotlarda ta‟lim oluvchilarning erkin va mustaqil hamda 

ijodiy fikrlashlariga keng imkoniyatlar yaratishga 

e‟tibor berish,metod va texnologiyalarni ishlab chiqishda ulardan foydalanishning 

qulayligi va maqsadga erishishda kompozitsiya qoidalari ko„makchi bo„lishi ilmiy 

metodik jihatidan asoslanishi hamda ulardan amaliyotda foydalanishga sodda va 

tushunarli yo„riqnoma tayyorlash ishlab chiqilgan va amaliyotda foydalanishda ta‟lim 

jarayonlaridagi dars mashg„ulotlariga e‟tibor berib pedagogik faoliyatni amalga 

oshirish kerak. 

 

XULOSA  

    Tasviriy san‟at o„qituvchilarni ijodiy faoliyatga tayyorlashdagi ta‟lim 

mazmunini muntazam ravishda qiziqarli ma‟lumotlar, san‟at asarlarini qiziqarli 

jihatlari, boyitilgan hamda mukammallashtirilgan ta‟limni tarkib toptirishga doimo 

e‟tiborda bo„lish va bu borada ta‟lim jarayonini amalga oshirishdan oldin ijodkor 

o„qituvchi mahoratini amaliyotda qo„llash ko„nikmalariga ega bo„lishi kerak. 

Shundan keyingina o„qituvchi oldiga ijodiy jarayonni tarkib toptirish, ijodiy 

salohiyatga ega bo„lish, ijodiy faoliyatni shakllantirish kabi masalalarni qo„yish 

mumkin bo„ladi. Buning uchun innovatsion ta‟lim muhitidan foydalanib yangi o„ziga 

xos kompozitsion yechim va yangiliklarni izlashi kerak. Oliy o„quv dargohida 

kompozitsiya fanining vazifasi sifatida talabalarda ijodiy fikrlashni, hayotni kuzata 

olish va obrazli tasavvur etish,umuman san‟atni idrok etish va taxlil qila olishni, 

hamda ushbu jihatlarni pedagogik faoliyati davomida tadbiq qilishdir 

Tasviriy san‟at ustasining  eng asosiy ijodiy faoliyati  albatta  uning erkin 

ijodiy tafakkuri  hisoblanadi va uni ijodida ifoda etadi. Shuni inobatga olgan holda 

ijodiy muhitni yaxshilash uchun ayniqsa yoshlarga imkoniyat yaratib berish juda 

muhum hisoblanadi. 

